
IA analizon zerin né pak sekonda/ Teknologjia mund
té ndihmoje neé identifikimin e diabetit té tipit 2

SEARCH

Inteligjenca artificiale mund té pérdoret né té ardhmen pér té identifikuar njerézit qé kané
rrezik mé té larté pér diabetin e tipit 2, duke analizuar ményrén se si flasin, sugjeron njé studim

iriizhvilluar nga studiues té kompanisé sé teknologjisé “Thymia” dhe “Universitetit RMIT" né
Melburn té Australisé.

Teknologjia analizon regjistrime shumé té shkurtra té zérit dhe kérkon ndryshime té imta né té
folur gé mund té lidhen me diabetin e tipit 2.

Studiuesit jané pérqendruar veganérisht te shenja si ngjirja e zérit dhe véshtirésité né
kontrollin e frymémarrjes gjaté té folurit.

Modeli i inteligjencés artificiale u trajnua duke pérdorur mé shumeé se 63 mijé regjistrime
zanore nga mbi 21 mijé persona né Shtetet e Bashkuara té Amerikés dhe Britaniné e Madhe.

ME pas, ai u testua te mijéra njeréz qé regjistruan zérin e tyre pér rreth 20 sekonda, ndérsa
lexonin me z& njé pjesé té fabulave té Ezopit.

Né njé analizé ku morén pjesé 7 319 persona né Britaniné e Madhe, modeli i IA-sé dha njé
rezultat mé té larté rreziku te njerézit qé raportuan se kishin diabet té tipit 2 né rreth 80 pér qind
té rasteve.

Studiuesit kryen edhe njé analizé mé té réndésishme, duke krahasuar parashikimet e
inteligjencés artificiale me rezultatet e analizave té gjakut.

NEé kété pjesé morén pjesé 801 persona, té cilét kishin kryer analiza pér diabetin né shtépi
brenda tre muajve nga regjistrimi i zérit. Modeli identifikoi njé rrezik mé té larté te rreth 75 pér

gind e tyre.

Sipas studiuesve, kéto rezultate tregojné se analiza e zérit mund té hapé njé ményré té re pér
kontrollin fillestar té diabetit.

Njé regjistrim mund té kryhet pérmes telefonit ose njé aplikacioni dhe, nése inteligjenca
artificiale identifikon njé rrezik té shtuar, personi mund té drejtohet mé pas pér té kryer

analizat e nevojshme té gjakut.

Diabeti zakonisht diagnostikohet pérmes analizave té gjakut gé matin nivelin e shegerit né gjak
dhe, né rastin e HbAlc, japin njé pasqyré té mesatares sé nivelit té shegerit gjaté dy deri né tre

muajve té fundit. Diabeti i tipit 2 pérbén shumicén dérrmuese té rasteve té diabetit né boté.

Megjithatg, studiuesit theksojné se teknologjia nuk éshté ende njé zévendésim pér analizat e

gjakut.

Modeli performoi mé dobét né disa grupe njerézish, pérfshiré persona me sémundje té zemreés,

tension té larté té gjakut ose obezitet.

Performanca ishte gjithashtu mé e ulét te pacientét me ngjyré, megjithése studiuesit e lidhin
kété pjesérisht me numrin e vogél té pjesémarrésve nga ky grup.

Giedre Cepukaityte, shkencétare kérkimore né “Thymia’, tha se ky éshté studimi mé i madh né
botén reale deri tani pér pérdorimin e analizés sé zérit né kontrollin e diabetit té tipit 2, duke e
krahasuar modelin jo vetém me diagnozat e raportuara nga njerézit, por edhe me rezultatet e

analizave té gjakut.

Sipas saj, teknologjia mund té ndihmojé né identifikimin e njerézve gé nuk arrijné té béjné

kontrolle rutiné dhe t'i drejtojé ata drejt njé testi té gjakut.

Edhe “Diabetes UK" ka vlerésuar se teknologjité e bazuara né inteligjencén artificiale mund té
ndihmojné né identifikimin e mé shumé njerézve gé mund té kené nevojé pér analiza
diagnostikuese.

Megjithaté, organizata thekson se kéto sisteme duhet té projektohen dhe testohen né ményré

shume té kujdesshme, né ményré gé té mos humbasin raste té diabetit.

Hapi i ardhshém pér studiuesit éshté testimi i teknologjisé né ambiente klinike dhe vlerésimi i

métejshém i saktésisé sé saj né grupe té ndryshme té popullsisé.

Nése rezultatet konfirmohen, njé regjistrim i shkurtér i zérit mund té shérbejé né té ardhmen si
njé ményré e thjeshte pér té identifikuar personat qé duhet té kryejné njé analizé mé té detajuar
té gjakut.

